SOBRE O NOME DA ESTRADA

Fernando Cabeza Quiles

O toponimo A Estrada, 4 parte de se-lo nome da nosa vila, €
tamén o apelativo duns 14 lugares de Galicia. Asf, a xeito de
exemplo, témo-la Estrada, aldea da parroquia de Cancelada,
concello de Cervantes (Lugo). A Estrada, lugar da parroquia de
Donas, concello de Gondomar (Pontevedra) e A Estrada, lugar
da parroquia de Malvas, concello de Tui (Pontevedra).

En canto a Estrada, sen artigo, leva ese nome unha pequena
entidade de poboacion da parroquia de Marcelle, concello de
Monforte (Lugo). Estrada, aldea da parroquia de Maiiente,
Panton (Lugo) e Estrada, lugar da parroquia de Currds, concello
de Tomifio (Pontevedra).

Estes e outros lugares chamados A Estrada ou Estrada
deberon nacer a carén dun vello camifio ou estrada, xa que o
topénimo, tal como parece, derivaria, nun principio, do latin
(via) strata, é dicir, via ou camifio construido, xa dende o tempo
dos romanos, estrando laxes e pedras. A voz latina strata, ante-
cesora da palabra galega “estrada”, igual a camifio, provirfa, 4

sta vez, de stratus, participio do verbo sternere, igual a espallar,
cubrir, botar por riba do chan, empedrar un camifio ( DIVOX-
LEEL s.v. sterno). De af o significado de camifio empedrado
para o topénimo Estrada.

(via) strata, “camifio empedrado” coa elipse ou desaparicion
da voz via e a sonorizacion do seu —f/— intervocalico en —d—,
madis a aparicién do e protético diante do s— liquido latino, dd en
galego, con tddalas garantias que ofrece a gramadtica histdrica, a
voz “estrada”, logo toponimizada, segundo parece, nos nomes
de lugar Estrada ou A Estrada.

Malia o anterior, o investigador Corominas, ainda que sen
cuestiona-la etimoloxia da voz “estrada” a partir do latin strata
ou via strata —el propon strata via— advirte que a palabra “estra-
da” “es voz de escasa frecuencia en la Edad Media”, cofiecendo
sé un exemplo de Alonso de Palencia e outro do Poema de
Alexandre (DCECH s. v. “estrado”).

Con respecto a Galicia, J. L. Pensado denuncia a mesma
escaseza, parecéndolle raro que a voz mdis serodia “estrada”
—distinto € o caso de strata— non estea presente nos Tombos de
Sobrado, Samos, Oseira e noutras series de documentos por el
consultados (Pensado, 1999, Onomudstico..., tomo 1, 345).

Se a palabra “estrada” non aparece nas coleccidns diplomati-
cas anteriores, tampouco se atopa nas da Coleccion Diplomdtica
de San Pedro de Ramirds, San Pedro de Rocas, Tombo de
Celanova, Coleccion Diplomdtica da Catedral de Mondoiiedo,
Fontes Documentais da Universidade de Santiago de
Compostela, Catdlogo de documentos reales referentes a
Galicia,etc, ete, todos cotexados por nés. Esta reiterada ausencia
da voz “estrada” nos documentos medievais galegos s6 a vemos
rompida en tres ocasiéns, en documentos mdis ben serodios. Asi,
logo de moito trafegar pola documentacién galega da Idade
Media, atopdmonos, nun texto do ano 1370, do mosteiro de
Santo Estevo de Ribas de Sil, cunhas leiras nun lugar chamado
Estrada:”item duas leiras na seara, item duas leiras aa Estrada”
(Duro Peila, 1977, 319). Noutro documento do ano 1419 do

Mosteiro de Santa Marifa de Ferreira de Pant6n citase:”...a leyra
et cortiia da Estrada” (Ferndndez de Viana y Vieites, 1994,
173), aparecendo este antigo topénimo da parroquia de Santa
Maria de Ferreira, Pant6n (Lugo), noutros dous documentos da
mesma Coleccidn, dos anos 1306 e 1419 (Idem anterior, 47 e
173). Por dltimo, nun testemufio documental de Verin de 1339
aparece un terceiro lugar chamado A Estrada:”a mifia leira lon-
ga da estrada” (Ferreira Priegue, 1988, 27).

En canto a exemplos mdis temperdns da voz que xerou o
toponimo, a saber: strata, coa mesma forma que tifia en latin,
son significativamente moito mais numerosos. As{, entre outros
moitos, nun documento do ano 885 filase dunha strata: “usque
in strata per quam euntes (;transedntes?)...” (Lépez Ferreiro,
Historia..., ap. 2, 32). Outro texto do ano 816 ofrécenos:”et
exinde per strata, qui discurrit...” (Lépez Ferreiro, Coleccidn...,
388). Noutra proba documental do ano ;9047 filase dunha stra-
ta que descorria “super donum Gutin”: “per strata que discurrit
super donum Gutin...” (Lépez Ferreiro, Historia..., ap. 2, 54).
Noutro testemuiio escrito, datado no ano 1124 f4lase dunha stra-
fa ou camifio empedrado, que pasaba pola actual parroquia de
Santa Maria de Bedn, do concello de Ordes (A Corufia), “per
stratam de beian”, de seguido, a que parece se-la mesma estra-
da, descorria recta cara a unha encrucillada de camifios situada
na actual parroquia de Santa Marifia de Anxeriz, do concello
corufiés de Tordoia:”...et recta strata dirigit ad incruzelatam
desuper anseriz” (Idem anterior, ap. 4, 8). Noutra proba docu-
mental citase unha antiga estrada que fa pola actual parroquia
pontevedresa de San Pedro de Tenorio, do concello de
Cotobade:"per strata de Tanorio” (Ferreira Priegue, 1988, 113,
n. 212). Por fin, nun privilexio de Fernando II fdlase dunha
estrada publica, que pasaba preto da parroquia de San Cipridn de
Bribes, do concello corufiés de Cambre. Asi, o devandito rei
manda delimita-lo couto de Bribes, tomando como limites o rio
Mero e a mentada estrada.”sicut dividitur per fluvium Merum et
ex alia parte per publicam stratam de Lema” (Idem anterior,
133, n. 270).

13



Vemos, pois, que a voz strata € frecuente nos documentos de
arredor dos anos 800-900-1000-1100, mentres que, anos mais
tarde, a sua forma evolucionada “estrada” € moito mdis dificil de
atopar na diplomdtica dos anos 1300-1400. Isto, para autores
como J. L. Pensado € un posible sinal de que en galego “la vieja
strata fue perdiéndose poco a poco, llegando a olvidarse su sig-

nificado”.

A anterior aseveracion non é compartida por Corominas
quen, no seu monumental Diccionario critico etimoldgico caste-
llano e hispdnico, opina que “en Galicia estrada “carretera”
sigue vivo y popular” (DCECH s. v. “estrado”). Ainda que, de
acordo con J. L. Pensado, tal opinién parece bater cos datos da
lexicoloxia galega. Asi, o Padre Sarmiento non recolle a voz
“estrada” en ningtin dos seus documentados tratados e 0s outros
dous grandes lexicélogos do século XVIII, Sobreira e mais
Cornide, tampouco non a mencionan. O mesmo ocorre no Breve
dicc. de Pintos e en Voces de Agricultura, aparecendo a palabra
“estrada” en Cuveiro, ano 1876, por primeira vez cos significa-
dos antigo e moderno de camifio (Pensado, Onomadstico...,tomo
1, 346), pasando logo, e ata hoxe, a usarse o vocabulo “estrada”
como equivalente do casteldn “carretera”, acepcion que aparece,
mdis modernamente, dende o Diccionario enciclopédico galle-
go-castellano de E. Rodriguez ata o dltimo en publicarse a dia
de hoxe, o Gran diccionario xerais da lingua, que documenta a
voz “estrada” co significado, que evidentemente non tifia en
latin, de “camifio ancho e asfaltado, xeralmente de dobre direc-
cion, destinado 4 circulacién de vehiculos automdébiles”
(GDXDL s. v. “estrada™).

O anterior complétase co feito de que a voz “estrada” tam-
pouco non € moi utilizada, segundo temos constatado, nos textos
literarios galegos, ainda que non saberiamos dicir en que propor-
cion.

Esta progresiva diminucion da presencia da palabra “estrada”

nos documentos, logo reflectida nos diccionarios e, consecuen-
temente, na literatura de creacion, fixo pensar que a voz esqueci-

da ou semiesquecida, non as{ o topénimo, foi retomada do italia-
no strada. O respecto, o Diccionario de autoridades considera
que estrada,’calzada, camino empedrado, ptiblico y comiin” é
tomada do italiano strada.

O mesmo Corominas, malia dicir que en Galicia o termo
“estrada” seguia vivo, despois afirma, ainda que sen se referir
expresamente ¢ galego, que dende a segunda metade do século
XVI “esta palabra (estrada) muerta volvié a tomarse del italia-
no” (DCECH s. v. “estrado”). En galego pasou algo parecido,
pois primeiro galeguizouse a palabra casteld “carretera” en
*carreteira, de uso hai algtin tempo, a cal, 6 non ter a suficiente
aceptacion, foi suplantada pola de “estrada”, “vella palabra s¢
viva en topénimos e hoxe felizmente recuperada para a lingua
viva” (Diccionario de diibidas..., s. v. *carreteira) co significado
moderno-engadimos nés— de via asfaltada...

Asi e todo, advertimos que, ainda admitindo —€ sé unha posi-
bilidade moi lonxana— que algtin topénimo A Estrada recente
poida vir a través da palabra italiana strada, non quita que outros
lugares asi chamados veflan dende os recuados tempos do latin,
a través da devandita (via) strata, se consideramos os tres docu-
mentos denantes citados, que ofrecfan dende o galego antigo a
voz “estrada” antes do século XVI , data que dabamos da “resu-
rreccion” da palabra “estrada” a través do italiano.

Sexa como for, a palabra latina strata base, nun principio, do
topénimo Estrada, conservouse, 4 parte do italiano, no occitano
antigo strada, francés antigo strée, alemdn strasse, inglés street
e portugués estrada, onde hai nada menos ca 177 lugares cha-
mados Estrada/A Estrada, mentres que en Catalufia s6 2, 1 en
Biscaia, 1 en Santander e 3 en Asturias, fronte s 15 de Galicia
(Pensado,Onomadstico..., tomo 1, 346).

En canto 4 Estrada que habitamos, compre recofiecer que a
sda aparicion na documentacion e na cartografia € moi serodia.
Asi, segundo temos comprobado, e indica Elisa Ferreira
Priegue, no seu especifico libro Los caminos medievales de

Galicia”: No he encontrado documentacién alguna de los cami-
nos que se juntaban en la Estrada, de la que no hay noticias que
existiera como nicleo de poblacién en la Edad Media” (Ferreira
Priegue, 1988, 113).

Malia o anterior, a devandita autora indica que pola nosa
Estrada “pasaban calzadas —non di estradas— romanas” que,
segundo ela, debian coincidir coas vereas que aparecen no mapa
de Fontdn (fdem anterior). Ainda admitindo esta aseveracion,
parécenos sospeitoso que, pasando vias romanas —non estradas—
pola nosa vila, non se teflan atopado restos delas, folclore popu-
lar 6 respecto ou outros achados do mesmo periodo. Ademais, o
mapa de Fontédn, que recolleria na Estrada o trazado das supos-
tas vias romanas, moitos anos despois, avelladas en forma de
vereas, ¢ moi moderno con respecto 4 época da romanizacién
galega, xa que data, como moito, do ano 1834.

Tamén resulta estrafio, segundo pensamos, que pasando vias
romanas pola Estrada actual, non se asentase a cardn delas
algtin tipo de poboacién ou mansio da época, o que daria como
resultado a aparicién do noso topénimo, ou un similar, na docu-
mentacidn antiga, que nesta zona rexistra repetidas veces o
nome de lugar Tabeirds, baixo a forma de “Taberiolos”. Asf,
entre outros que non imos citar, xa nun documento do ano 914
aparece o devandito “Taberiolos™ xunto a “Belegia” (Lopez
Ferreiro, Historia..., ap. 2, 78), que se refire ¢ actual toponimo
Vea, tamén préximo 4 Estrada, hoxe diversificado no nome de
catro parroquias e un arciprestado, o que proba a sda antigiiida-
de, existindo tamén, polo mesmo motivo, o arciprestado de
Tabeirds, sendo impensable un arciprestado da Estrada, pola
sinxela razén de que no tempo da implantacion destas xurisdic-
cions eclesidsticas, en torno ¢ ano 1000, non habia na Estrada
un nticleo de poboacién minimamente importante, que nesta
zona era Tabeirds. Todo o anterior contando con que as xurisdic-
cions eclesidsticas continuaban, as mdis das veces, as da época
romana. Sirvan de exemplo 08 conventos ou conventus iuridicus
do periodo romano en Galicia, estudiados por Sdnchez

Albornoz, que eran xurisdiccidns civis ¢ coidado dun goberna-
dor, logo continuadas, dalgunha maneira, polo cristianismo nos
conventus ou conventos eclesidsticos en canto a nomear xuris-
diccions relixiosas ¢ mando, esta vez, dun abade.

B

>

A PARADELA

BARBUDE 2>
castro de Barbude >

No concello de A Estrada os topénimos enchen a campifia a carén das flores
e mailo millo.

Se A Estrada non existe como tal na Idade Media, hai que
esperar bastantes anos da Moderna para que apareza na docu-
mentacion escrita e na cartogrédfica. Asi, nos antigos mapas de
Galicia non aparece no chamado Galitiae Regnum, do século
XVI. Nin na Descripcion del Reyno de Galizia, de 1598, onde si
atopamos P.Veas (sic) e Tabeyros (sic). No mapa Gallicia, de
1632 s6 aparece Tabeiros (sic). En Gallaecia Regnum, de
Mercator e J. Hondius, do ano 1633 volven aparecer P.Veas (sic)
e Tabeyros (sic). No Gallaecia Regnum, de F. Fer Ojea, de 1634,
tamén aparecen P. Veas (sic) e Tabeyros (sic). En Il Regno di
Galicia, publicado en Roma entre os anos 1692 e 1694, apare-
cen P. de la Desma (sic) e P. de Vlla (sic). Bastantes anos mdis
tarde, na Carta geométrica de Galicia ou Mapa de Fontdn, pre-
sentado o ano 1834, por fin vémo-lo lugar da Estrada, situado
nun mesto cruzamento de camifios, que o autor Domingo Fontdn
sinala como simples “veredas”, a via de comunicacién mdis
modesta que aparece no mapa, por debaixo da “carretera gene-
ral” e a “carretera provincial”. Estas vereas son seis.Unha coin-
cide, case na stia totalidade, coa actual estrada, que dende a nosa
vila se dirixe a Ponte Vea. Outra pasaba a rentes de Matalobos e
fa cara a “Requejo”, hoxe Ponte-Cesures. Unha terceira verea,
pasando por “Castro Loureiro” chegaba a “Bafios (de Cuntis)”.
A cuarta, saindo da Estrada, descorria co mesmo trazado coa
que hoxe vai a Codeseda, pasando a carén de Guimarei e polo
centro dos lugares de Tabeirds e Nigoi. A quinta verea partia da
nosa vila cara ¢ leste e pasaba por “Cereijo” e Pardemarin. Por
ultimo, a sexta e derradeira vese que vai a “Pte Linares” ata a
entén “Barca de Saranddn™ sobre o rio Ulla, que no tempo da
confeccién do mapa non teria ainda ponte.

O interesantisimo e pioneiro mapa de don Domingo, remata-
do no ano 1834, que por forza tivo que recolle-los datos e infor-
macidn que presenta antes dese ano, coloca sobre a encrucillada
de vereas ou camifios que entén era A Estrada o signo conven-
cional FA, indicativo da celebracidon de feiras no lugar.
Interesantes reuniéns comerciais onde quizais estea o quid do
nacemento da Estrada e as stias vereas que, nun principio, no

canto de sairen da Estrada, chegarian ou se dirixirian 4 nosa vila
con motivo das devanditas celebraciéns feirais, documentadas
por Lucas Labrada 6 redor do ano 1794, cando A Estrada per-
tencia 4 extinta provincia de Santiago:”En La Estrada, alli cer-
ca, feria mensual a donde (sic) se vende el mejor lino del Reino”
(Lucas Labrada, 1971, 93).

Alglins anos antes, o P.Sarmiento nas sias viaxes a Galicia de
1745 e 1754-55 tamén nomea a Estrada, ainda que sen explica-
lo seu status de poboacién. O que si sabemos, con total segurida-
de, € que no ano 1607 A Estrada, de existir, cousa que dubida-
mos, non acadaba a categoria de parroquia, pois, nas Memorias
del Arzobispado de Santiago non aparece entre as pertencentes 6
arciprestado de Tabeirds (A. Rodriguez Gonzdlez e Varela
Jacome, 479), citdndose a freguesia de “San Payo de Figueroa”,
a cal entén s tifia “veinte y quatro feligreses” (Idem anterior,
487), e que anos mdis tarde, non sabemos cantos, traspasaria a
sta advocacién 6 préximo lugar da Estrada, por ofrecer mais
poboacidn, nacendo a parroquia e seguramente o toponimo de
San Paio da Estrada, nunha data serodia de abondo para que
este non proceda da expresion latina (via) strata, “camiiio empe-
drado”, que si poden ter outros lugares chamados Estrada, Mais
non a nosa Estrada que, pola modernidade do seu nome, quizais
tamén determinada pola presencia do artigo, parece representar
ou nomea-la voz, xa galega “estrada”, participio galego do verbo
“estrar’” —e non do latino sternere— no seu significado de esten-
der estrume, xeralmente capas de toxo, non nas cortes do gando,
senon nas corredoiras, operacion que se facia, sobre todo en
tempo de inverno, nos lugares onde habia moita lama. Asi, malia
que os diccionarios de galego, como indicamos antes, s6 reco-
llen a recuperada ou “resucitada’ voz “estrada” como sinénimo
da casteld “carretera”, ainda é felizmente recordada na tradicion
oral a voz “estrada” co seu significado xenuinamente galego de
canella ou corredoira estrada ou cuberta de estrume. Tal signifi-
cado estd, ou mellor, estaba vivo ata hai ben poucos anos, alo-
menos no concello corufiés de Tordoia (noticia de Xosé Pereiro)
e no lugués de Lancara, como lle escoitamos, hai pouco, 6 profe-

sor Basilio Losada (Encontros de narrativa casteld, catalana e
vasca, Uned da Coruiia, 19-4-2001).

O anterior respecto, o Diccionario enciclopédico gallego-
castellano de Eladio Rodriguez ofrece a voz “estrumar” co sig-
nificado de estender “ESTRUME en los corrales y en las
CORREDOIRAS para facilitar el transito en dias llovedizos
(sic) y hacer abono para mejorar las tierras”, don Eladio, co seu
especial estilo decimondnico, tamén explica na devandita voz
que “Antiguamente se estrumaban también las calles de algunas
ciudades gallegas, y como esto era peligroso para la salud pbli-
ca, las ordinaciones (sic) de Orense de 1509 han prohibido que
desde el primero de cada mes de diciembre se lanzaran (sic)
estrumes en las rias” (E.Rodriguez Gonzd- lez, Diccionario...,
tomo 2, 303).

Nin que dicir ten, que a nosa teoria sobre o topénimo A
Estrada, neste caso concreto, cobraria forza e farfase definitiva
se algunha persoa maior recordase, a través da tradicién oral, a
devandita operacién de estrumar con toxo, referida a algiin
camifio flanqueado de casas da nosa Estrada. Ben entendido,
como dixemos antes, que outros nomes de lugar Estrada, mellor
ca Estrada, si poden vir do latin (via) strata, de sternere, e facer
referencia a antigas “estradas” estradas con pedra e non con
estrume, como puido suceder coa Estrada onde veu casar o exi-
mio Castelao.

